
Chidambarashivadhvani Stava

சித³ம்ப³ரஶிவத்⁴வநிஸ்தவ:

ஶ்ரீக³ணேஶாய நம: ।
ஶ்ரீசித்ஸபே⁴ஶாய நம: ।
ௐ ஶிவ ஶிவ ஶரணம் ஶிவாநந்த³ ஶிவ

ஶிவ ஶிவாய ஶிவாய நம: ।
ஓங்காரமோஷதீ⁴ஶாநசூட³மோஜஸ்விதூ³ரக³ம் ।

ஓட்³யாணபீட²நிலயம் வந்தே³ஶ்ரீசித்ஸபா⁴பதிம் ॥ 1॥
ஶிகி²வாஹஸுதம் தே³வம் ஶிஷ்டார்சிதபதா³ம்பு³ஜம் ।
ஶிகா²வந்தம் மஹாதே³வம் வந்தே³ஶ்ரீசித்ஸபா⁴பதிம் ॥ 2॥
வருணாக⁴ ப்ரஹந்தாரம் வரத³ம் வரரூபிணம் ।
வந்தா³ருஜநமந்தா³ரம் வந்தே³ஶ்ரீசித்ஸபா⁴பதிம் ॥ 3॥
ஶிலாத³ஸுதவந்த்³யாங்க்⁴ரிம் ஶிரோத்⁴ரு’தஸுராபக³ம் ।
ஶிகி²ராஜத்பா⁴லதே³ஶம் வந்தே³ஶ்ரீசித்ஸபா⁴பதிம் ॥ 4॥
வநமால்யர்சிதபத³ம் வம்ஶவ்ரு’த்³தி⁴கரம் ந்ரு’ணாம் ।
வஸுதா⁴ரத²வாமோமம் வந்தே³ஶ்ரீசித்ஸபா⁴பதிம் ॥ 5॥
ஶரச்சந்த்³ரஸமாநாப⁴ம் ஶரணம் ஜக³தாம் ஸதா³ ।
ஶங்க²சக்ரகராந்விஷ்டம் வந்தே³ஶ்ரீசித்ஸபா⁴பதிம் ॥ 6॥
ரணந்மஞ்ஜீரபாதா³ப்³ஜம் ரஜதாசலவாஸிநம் ।
ரம்பா⁴தி³ப²லபோ⁴க்தாரம் வந்தே³ஶ்ரீசித்ஸபா⁴பதிம் ॥ 7॥
ணஶக்திபத³ம்ரு’க்³யாங்க்⁴ரிம் க³ணநாத²ஸுதம் விபு⁴ம் ।
ப²ணாப்⁴ரு’ந்நாத²வரத³ம் வந்தே³ஶ்ரீசித்ஸபா⁴பதிம் ॥ 8॥
ஶிவாலிங்கி³தவர்ஷ்மாணம் ஶிவருத்³ராதி³ஸம்ஜ்ஞகம் ।
ஶிவம் ஶிவகரம் ந்ரூ’ணாம் வந்தே³ஶ்ரீசித்ஸபா⁴பதிம் ॥ 9॥
வாராஶிதநயாநாத²நேத்ரார்சிதபதா³ம்பு³ஜம் ।

வாரிஜாதாஸநே ஸம்ஸ்த²ம் வந்தே³ஶ்ரீசித்ஸபா⁴பதிம் ॥ 10॥
நந்த³நஸ்தி²தமந்தா³ரவ்ரு’க்ஷஸ்யௌதா³ர்யதா³யிநம் ।
நந்த்³யாதி³பி⁴ஸ்ஸதா³ ஸேவ்யம் வந்தே³ஶ்ரீசித்ஸபா⁴பதிம் ॥ 11॥
த³ண்ட³பாணிஹரம் தே³வம் த³ண்ட³பாணிம் த³யாநிதி⁴ம் ।
த³ண்டோ³த்³த³ண்ட³நடம் சண்ட³ம் வந்தே³ஶ்ரீசித்ஸபா⁴பதிம் ॥ 12॥
ஶிஷ்யலோகம் ஶிரோரத்நபூ⁴ஷணம் ஶிகி²தா⁴ரிணம் ।
ஶிவதா³தாரமீஶாநம் வந்தே³ஶ்ரீசித்ஸபா⁴பதிம் ॥ 13॥
வபுஷா பா⁴ஸயந்தம் தத் ஜக³த்ஸர்வம் சராசரம் ।
வஜ்ரபாண்யாதி³ஸம்ஸேவ்யம் வந்தே³ஶ்ரீசித்ஸபா⁴பதிம் ॥ 14॥
ஶிஶும் முநிவரஸ்யாதௌ³ ரக்ஷந்தம் யமஶாஸநாத் ।
ஶிபிவிஷ்டம் ஶிலாதா³ர்ச்யம் வந்தே³ஶ்ரீசித்ஸபா⁴பதிம் ॥ 15॥
வலாரிதபஸா ப்ரீதம் வடமூலநிவாஸிநம் ।
வடுகைராவ்ரு’தப்ராந்தம் வந்தே³ஶ்ரீசித்ஸபா⁴பதிம் ॥ 16॥
ஶிக²ரே ஶிக²ரீந்த்³ரஸ்ய வஸந்தம் ஶ்ரிதபாலகம் ।
ஶிகா²க்³ரே யோகி³நாம் ஸம்ஸ்த²ம் வந்தே³ஶ்ரீசித்ஸபா⁴பதிம் ॥ 17॥
வாராணஸ்யாதி³மே க்ஷேத்ரே வஸந்தம் வாயுரூபிணம் ।
வால்கலிக்ஷயஹேதும் தம் வந்தே³ஶ்ரீசித்ஸபா⁴பதிம் ॥ 18॥
யமாத்³யஷ்டாங்க³விலஸத்³யோக³வத்ஸ்வாந்தகோ³சரம் ।
யக்ஷராக்ஷஸவ்ரு’ந்தே³ட்³யம் வந்தே³ஶ்ரீசித்ஸபா⁴பதிம் ॥ 19॥
ஶிஞ்ஜந்நூபுரபாதா³ப்³ஜம் ஶிலாத³ஸுதஸந்நுதம் ।
ஶிவாதி³ஸம்ஜ்ஞம் ஶிவத³ம் வந்தே³ஶ்ரீசித்ஸபா⁴பதிம் ॥ 20॥
வாரணாஸ்யஷடா³ஸ்யாத்³யைராவ்ரு’தம் ஶங்கரம் விபு⁴ம் ।
வாஸவாத்³யகி²லைரர்ச்யம் வந்தே³ஶ்ரீசித்ஸபா⁴பதிம் ॥ 21॥
யமுநாஸகி²ப⁴ர்தாரம் யமஹந்தாரமவ்யயம் ।
யஜநப்ரியமம்பே³ஶம் வந்தே³ஶ்ரீசித்ஸபா⁴பதிம் ॥ 22॥
நராணாமிஷ்டதா³தாரம் நக்ரகுண்ட³லபூ⁴ஷிதம் ।
நமதா³நந்த³த³ம் நித்யம் வந்தே³ஶ்ரீசித்ஸபா⁴பதிம் ॥ 23॥

மஹாந்தம் மணிபூ⁴ஷாட்⁴யம் மதிமத்³பி⁴ருபாஸிதம் ।
மஹாகவிப்ரத³ம் வேத்³யம் வந்தே³ஶ்ரீசித்ஸபா⁴பதிம் ॥ 24॥
இமம் த்⁴வநிஸ்தவம் நித்யம் பட²தாம் நடஸந்நிதௌ⁴ ।
இஹ பு⁴க்திம் ப்ரத³த்வாऽந்தே முக்திம் யச்ச²தி ஶங்கர:॥ 25॥
இதி ஶ்ரீசித³ம்ப³ரஶிவத்⁴வநிஸ்தவ:ஸம்பூர்ண: ।

